
chaturviMshatinAma pratipAdaka chUrNikA

சதுர்விம்ஶதிநாம ப்ரதிபாத³க சூர்ணிகா

॥ஶ்ரீ ப⁴த்³ராசல ராமதா³ஸ க்ரு’த சதுர்விம்ஶதிநாம ப்ரதிபாத³க
சூர்ணிகா ॥
ஶ்ரீமத³கி²லாண்ட³ கோடி ப்³ரஹ்மாண்ட³ பா⁴ண்ட³
தா³ண்டோ³பத³ண்ட³ மண்ட³ல ஸாந்தோ³த்தீ³பித ஸகு³ண நிர்கு³ணாதீத
ஸச்சிதா³நந்த³ பராத்பர தாரக ப்³ரஹ்மாக்²ய த³ஶதி³ஶா
ப்ரகாஶம்,ஸகல சராசராதீ⁴ஶம் கமல ஸம்ப⁴வ
ஸசீத⁴வ ப்ரமுக² நிகி²ல வ்ரு’ந்தா³ரக வ்ரு’ந்த³ வந்த்³யமாந
ஸந்தீ³ப்த தி³வ்யசரணாரவிந்த³ம்,ஶ்ரீ முகுந்த³ம் ।
துஷ்ட நிக்³ரஹ ஶிஷ்ட பரிபாலநோத்கட கபட நாடக ஸூத்ர
சரித்ராஞ்சித ப³ஹுவிதா⁴வதாரம்,ஶ்ரீ ரகு⁴வீரம் ।
கௌஸல்யா த³ஶரத² மநோரதா²நந்த³ கந்த³ளித
நிரூட⁴ க்ரீடா³ விலோலந ஶைஶவம் ஶ்ரீ கேஶவம் ।
விஶ்வாமித்ர யஜ்ஞ விக்⁴நகாரணோத்கட தாடகாசர ஸுபா³ஹுபா³ஹுப³ல
வித³லந பா³ணப்ரவீண பாராயணம் ஶ்ரீமந்நாராயணம் ।
நிஜபாத³ ஜலஜ க⁴நஸ்பர்ஶநீய ஶிலாரூப ஶாப
விக்ரு’த கௌ³தம ஸதீ விநுத மஹீத⁴வம்,ஶ்ரீ மாத⁴வம் ।
க²ண்டே³ந்துத³ர ப்ரசண்ட³ கோத³ண்ட³ க²ண்ட³நோத்த³ண்ட³
கோ³த³ண்ட³ கௌஶிக லோசநோத்ஸவ ஜநக சக்ரேஶ்வர
ஸமர்பித ஸீதா விவாஹோத்ஸவாநந்த³ம் ஶ்ரீ கோ³விந்த³ம் ।
பரஶுராம பு⁴ஜக³ர்வ த³ர்ப
நிர்வாபண தாநுக³தரண விஜய வர்தி⁴ஷ்ணும்,ஶ்ரீ விஷ்ணும் ।
பித்ரு’வாக்ய பரிபாலநோத்கட ஜடாவல்கலோபேத ஸீதாலக்ஷ்மண ஸஹித
மஹித ராஜ்யாபி⁴தமத த்³ரு’ட⁴வ்ரத கலித ப்ரயாண
ரங்க³ க³ங்கா³வதரண ஸாத⁴நம்,ஶ்ரீ மது⁴ஸூத³நம் ।

ப⁴ரத்³வாஜோபசார நிவாரித மார்க³ஶ்ரம நிராகா⁴ட
சித்ரகூட ப்ரவேஶக்ரமம்,ஶ்ரீ த்ரிவிக்ரமம் ।
ஜநக நியோக³ ஶோகாகுலித ப⁴ரதஶத்ருக்⁴ந லலநாநுகூல ப³ந்து⁴ பாது³கா
ப்ரதா³ந ஸீதா நிர்மிதாந்த: கரண து³ஷ்ட சேஷ்டாயமாந
க்ரூர காகாஸுர க³ர்வோபஶமநம்,ஶ்ரீ வாமநம் ।
த³ண்ட³கா க³மந நிரோத⁴ க்ரோத⁴ விராடாநல
ஜ்வாலா ஜலத⁴ரம்,ஶ்ரீ ஶ்ரீத⁴ரம் ।
ஶரப⁴ங்க³ஸுதீக்ஷ்ணாத்ரீத³ர்ஶநாஶீர்வாத³ நிர்வ்யாஜ
கும்ப⁴லஸம்ப⁴வ க்ரு’பாலப்த⁴ மஹாதி³வ்ய தி³வ்யாஸ்த்ர
ஸமுத³யார்சித ப்ரகாஶம்,ஶ்ரீ ஹ்ரு’ஷீகேஶம் ।
பஞ்சவடீதட
ஸங்க⁴டித விஶாலபர்ணஶாலாக³த ஶூர்பணகா² நாஸிகா:
சே²த³ந மாநாவபோ³த⁴ந மஹாஹவாரம்ப⁴ விஜ்ரும்ப⁴ண ராவண
நியோக³ மாயா ம்ரு’க³ஸம்ஹார கார்யார்த²லாப⁴ம்,ஶ்ரீ பத்³மநாப⁴ம் ।
ராத்ரிஞ்சர
பர வஞ்சநாஹ்ரு’த ஸீதாந்வேஷண ரதபங்க்தி ரத²க்ஷோப⁴
ஶிதீ²லீக்ரு’த பக்ஷ ஜடாயு மோக்ஷ ப³ந்து⁴ப்ரியாவஸாந நிர்யந்திதா
கப³ந்த³ வக்த்ரோத³ரஶரீர நிரோத⁴ரம்,ஶ்ரீ தா³மோத³ரம் ।
ஶப³ர்யுபதே³ ஶபம்பாதடக³மந
ஹநுமத்³ஸக்³ரீவ ஸம்பா⁴ஷண ப³ந்து⁴ராத் ப³ந்து⁴ர
து³ந்து³பி⁴ களேப³ரோத்பதந,ஸப்தஸால: சே²த³ந, வாலி விதா³ரண
ப்ரபந்ந ஸுக்³ரீவ ஸாம்ராஜ்ய ஸுக²ஹர்ஷணம்,ஶ்ரீ ஸங்கர்ஷணம் ।
ஸுக்³ரீவாங்க³த நீல ஜாம்ப³வஶ்ச நலகேஸரி ப்ரமுக²
நிகி²ல கபிநாயக ஸேவா ஸமுத³யார்சித தே³வம்,ஶ்ரீ வாஸுதே³வம் ।
நிஜத³த்த முத்³ரிகாஜாக்³ரத் ஸமக்³ராஞ்ஜநேய விநய வசந
ரசநாம்பு³தி⁴ லங்க⁴நோல்ல்ங்கி⁴த லங்கிணீ ப்ராணோல்லலங்க⁴ந
ஜநகஜா த³ர்ஶநாக்ஷ குமார ஹரண,லங்காபுரி த³ஹண
ப்ரதிஷ்டித, ஶுக ப்ரஶங்க³ தி³ருஷ்டத்³யும்நம்,ஶ்ரீ ப்ரத்³யும்நம் ।

அக்³ர போத³க்ர
மஹோக்³ர நிக்³ரஹ ப³லாய மாநாபமாநநீய நிஜஶரண்யாக³ண்ய
புண்யோத³ய விபீ⁴ஷணாப⁴ய ப்ரதா⁴நாநிருத்³த³ம்,ஶ்ரீமத³நிருத்³த³ம் ।
அபார
லவண பாராவார ஸமுஜ்ரும்பி⁴தோத்கர்ஷண க³ர்வ நிர்வாபணதீ³க்ஷா
ஸமர்த²ஸேது நிர்வாண ப்ரவீணாகி²ல ஸ்தி²ர சரோத்தமம்,ஶ்ரீ
புருஷோத்தமம் ।
நிஸ்துல ப்ரஹஸ்த கும்ப⁴கர்ணேந்த்³ரஜித் கும்ப⁴ நிகும்பா⁴க்³நி வர்ணாதிகாய
மஹோத³ர
மஹாபார்ஶ்வாதி³ த³நுஜ த⁴நுக²ண்ட³நாயமாந கோத³ண்ட³கு³ணஶ்ரவண
ஶோஷணா ஹதாஶேஷ ராக்ஷஸ ப்ரஜம் ,ஶ்ரீ அதோ⁴க்ஷஜம் ।
அகுண்டி³த ரணோத் கண்ட² த³ஶகண்ட² த³நுஜ
கண்டீ²ரவகண்ட²லுண்ட³நாயமாந ஜயாவஹம் ஶ்ரீ நாரஸிம்ஹம் ।
த³ஶக்³ரீவாநுஜ ப⁴ட்ட ப⁴த்³ர த்³வஜாக்²ய விப⁴வ லங்காபுரி
ஸ்புரண ஸகல ஸாம்ராஜ்ய ஸுகோ²ஜ்ஜிதம்,ஶ்ரீமத³ச்யுதம் ।
ஸகல ஸுராஸுராத்³பு⁴த ப்ரஜ்வலித பாவக
முக²பூ⁴தா³யமாந ஸீதாலக்ஷ்மணாங்க³த மஹநீய புஷ்பகாதி⁴ ரோஹண
நந்தி³க்³ராம ஸ்தி²த ப்⁴ராத்ருபி⁴ர்யுத ஜடா வல்கல விஸர்ஜநாம்ப²ர
பூ⁴ஷணாலங்க்ரு’த ஶ்ரேயோ விவர்த⁴நம்,ஶ்ரீ ஜநார்த³நம் ।
அயோத்⁴யா நக³ர பட்டாபி⁴ஷேக விஶேஷ மஹோத்ஸவ நிரந்தர தி³க³ந்த
விஶ்ராந்த ஹாரஹீர கர்பூர பய: பாராவார பா⁴ரத வாணீ குந்தே³ந்து³

மந்தா³கிநீ சந்த³ந ஸுரதே³நு ஶரத³ம்பு³ தாலீவர த⁴ம்போலி ஶத
தா³நாஶ்வ ஸுப⁴கீர்தி:ஶ் ஷடா³க்ஷர பாண்டு³ பூ⁴த ஸபா⁴
விப்⁴ராஜமாந நிகி²ல பு⁴வநைக யஶ:ஸாந்த்³ரம் ஶ்ரீ உபேந்த்³ரம் ।
ப⁴க்தஜந ஸம்ரக்ஷண தீ³க்ஷண கடாக்ஷ ஶோபா⁴த்³ய ஸமுத்தரிம் ஶ்ரீ ஹரிம் ।
கேஶவாதி³ சதுர்விம்ஶதி நாம க³ர்ப⁴
ஸந்த³ர்பித நிஜ க³தா²ங்கீ³க்ரு’த மேதா⁴ வர்திஷ்ணும் ஶ்ரீ க்ரு’ஷ்ணம் ।
ஸர்வ ஸுபர்வ பார்வதீ ஹ்ரு’த³ய கமல தாரக ப்³ரஹ்மநாமம்
ஸம்பூர்ணகாமம் பவதரணாநு கந ஸாந்த்³ரம்

ப⁴வஜநித ப⁴யோ:சே²த:³ சி²த்³ரமசி²த்³ரம் ப⁴க்தஜந மநோரதோ²ந்நித்³ரம்,
ப⁴த்³ராசல ராமப⁴த்³ரம் ராமதா³ஸ ப்ரபந்நம் ப⁴ஜேऽஹம் ப⁴ஜேऽஹம் ॥
॥ இதி ஶ்ரீ ப⁴த்³ராசல ராமதா³ஸ க்ரு’த கேஶவாதி³
சதுர்விம்ஶதி ப்ரதிபாத³க சூர்ணிகா ஸம்பூர்ணம் ॥

